
Synimi im politik qé nga ditét e para té manda-
tit si Ministér i Shéndetésisé né vitin 2011 ishte
gé té themelohet njéra prej tri shtyllave kryesore
té reformés sé sistemit shéndetésor té vendit,
shtylla e resurseve miré té organizuara profesio-
nale njerézore gé do té ishte né gjendje té barté
pérgjegjésin e shtuar publike té profesionistéve
shéndetésoré né procesin e reformés, si ndaj
gytetaréve ashtu edhe ndaj institucioneve rel-
evante vendore e ndérkombétare. Kété géllim
e realizuam me sukses népérmjet partneritetit
bashképunues ndérmjet Ministrisé sé Shénde-
tésisé, shogatave profesionale né Iémit e mjeké-
sisé, stomatologjisé, farmacisé, infermierisé dhe
fizioterapisé, organizatave sindikale né kéto 1émi,
Agjensionin pér Zhvillim té Qeverisé sé Luksem-
burgut dhe Federatén e Mjekéve té Republikés
Federale té Gjermanisé. Né fund té procesit
mjafté kompleks, qé nga njéra ané pérfshinte
komponentin legjislativ e nga ana tjetér até or-
ganizative dhe menaxherial, me Ligjin pér Odat
e Profesionistéve shéndetésorg, té€ miratuar me 4
korrik 2013, u themelua pér heré té paré né his-
toriné e shéndetésisé kosovare Oda e Mjekéve té
Kosovés, si e para prej pesé odave profesionale.
Ky ishte suksesi i paré i reformés sé sapofilluar
shéndetésore.

Konsideroj se Oda e Mjekéve té Kosovés i ka
pérmbushur objektivat e pércaktuara me strate-
gjiné shéndetésore té Kosovés dhe legjislacionin
né fuqi. Ajo, né mes té tjerave, nga njéra ané ka
mundésuar integrimin organizativ e funksional
té mjekéve té Kosovés e nga ana tjetér ka sig-
urua mekanizma pér zhvillimin e tyre té vazh-
dueshém profesional. Duke siguruar procese
cilésore, miré té kontrolluara, té regjistrimit dhe
licencimit té mjekéve nga njéra ané dhe special-
izimit e sub-specializimit té tyre nga ana tjetér,
Oda e Mjekéve té Kosovés ka pérmbushur rolin
e saj publik duke avancuar cilésité profesionale,
etike e morale té anétaréve té saj si dhe duke arti-
kuluar interesat specifike té mjekéve né procesin
e reformés shéndetésore dhe proceset relevante
shogérore.

Aktualisht, sfida kryesore me té cilén ballafaqgo-
het Oda e Mjekéve éshté fuqizimi i rolit té saj
né procesin e vazhdimit té reformés sé ndér-

preré shéndetésore né vitin 2015, proces ky i
cili i vetmi do té krijon shpresén pér avancimin
e shpejté té shéndetésisé kosovare, tejkalimin e
véshtirésive aktuale dhe pérmirésimin substan-
cial té perspektivés profesionale e materiale té
mjekéve té Kosovés. Vlerésoj se Oda e Mjekéve
duhet té jeté shumé mé e zé&shme dhe mé e ven-
dosur né kérkesat pér zbatimin e legjislacionit né
fuqgi gé rregullon dy shtyllat e tjera té reformés
shéndetésore, Ligjin pér Shéndetési (shérbimet e
mjekésisé familjare dhe Shérbimin Spitalor Klinik
Universitar té Kosovés) dhe Ligjin pér Sigurime
Shéndetésore gé rregullon funksionimin e Fondit
té Sigurimeve Shéndetésore. Mendoj se ky éshté
interesi jetik i mjekéve dhe detyra prioritare e or-
ganizatés sé tyre pérfaqésuese né kété kohé té
stagnimit serioz té shéndetésisé kosovare.

Oda e Mjekéve duhet té shndérrohet né promo-
tor dhe gjenerator té reformés shéndetésore né
vend, rezultat i paré i sé cilés edhe ka gené; éshté
kjo pérgjegjési historike té cilén, jam i bindur,
mjekét e Kosovés sé bashku me profesionistét né
odat e tjera shéndetésore do ta pérmbushin me
sukses. Oda e Mjekéve té Kosovés, do té mund
té realizojé té gjitha potencialet e saja transfor-
muese vetém né rrethanat e njé sistemi té re-
formuar shéndetésor, prandaj insistimi i saj né
vazhdimin e menjéhershém té reformés sé ndér-
preré né vitin 2015, népérmjet transformimit té
SHSKUK né ndérmarrje publike té nivelit gendror
dhe funksionalizimit té ploté té Fondit té Siguri-
meve Shéndetésore, paraget imperativ té kohés.

Mé ka Iéné mbresé té paharrueshme dita kur
disa vite pasi gé u largova nga posti i Ministrit té
Shéndetésisé hyra né hapésirat e Odés si mjekéve
pér té pérmbushé obligimet e mia ligjore té ri-li-
cencimit. Ishte kénaqési e jashtézakonshme té
sheh té jetésuar me sukses njé vizion téndin poli-
tik. Pér kété, falénderojé pérzemérsisht té gjithé
bashképunétorét e mi, vendor e ndérkombétar,
udhéhegjet e Odés, e vecanérisht kolegét e mi,
mjekét e té gjitha profileve profesionale, qé kété
vizion timin politik e pérmbushén me sukses té
ploté.

Zoti i Madhérishém e prifté me té mbara Odén e
Mjekéve té Kosovés.

Nénshkrimi i Kodit té Etikés dhe
Deontologjisé Mjekésore




